
Agnes, Dietrich Rdigglins Witwe, Birgerin von Ulm, schenkt an Kloster
Heggbach, den Spital in Ulm und Kloster Gutenzell gemeinsam eine halbe
Hube in Jungingen.

Ulm, 1293. Marz 17.

In gotes namen. Amen. Ich Agnes Dietrich Reegglines saligen wirtin ein bur-
gerin von Ulme vergihe und tin kunt allen den, die disen brief ansehent
lesent alder horent lesen, daz ich mine halbe hibe da ze Jungingen, da Her-
man Stnlin ze allem rehte tffe sizzet, mit allem dem daz dar zt en holze
und an velde be wasen und be zwi bestichet und unbestchet horet und mit
allem rehte den ersamen vrowen . . der septissenne und dem . . convent des
closters da ze Heggebach und dem spitale da ze Ulme und . . dem closter da
zu Gutencelle durch mines wirtes und miner sele haele geben han luterlich
durch got also, daz ich die selben halben hiibe niescen sol, die wil ich lebe,
und swenne got uber mich gebutet, so silen Gerbirch min tohter und Agnes
min téhter die selben halbe hiibe niescen, die wil si lebent, und swenne got
uber sie gebitet, so silen diu vor geseiten goteshuser die selben halbe hube
niescen und haben imber me durch got gemeaenlich mit enander. Diser geteacte
sint gezuge: Herman der Welser, Hainrich der Schriber, Cinrat der Lebzelter
und vil ander biderber liute. Und daz dist getat steete blibe, dar umbe und
dar tber so gib ich disen brief gestaeten mit der stet insigel da ze Ulme.

Diser brief weert geben da ze Ulme, nach gotes geburte zwelf hundert jare
nunzeg jare in dem drittem jare, an sant Gerdrut tage.

Textabdruck folgt dem Original.
Abhangendes Siegel s. WUB, Bd. VII, S. 201, Nr. 2290.

